
 
 KATHY HOCHULگورنر   8/25/ 2023 فوری ریلیز کے لیے:

 
 

کی جانب سے پناہ کے متلاشیوں کے بحران کے لیے ہنگامی حالت کا اعلان کرنے والے   HOCHULگورنر 
  ایگزیکٹو آرڈر میں توسیع

  
  دستیاب ہے۔ یہاں انتظامی حکم کی ایک نقل 

  
  

نے آج ایک ایگزیکٹو آرڈر میں توسیع کی ہے جو ریاست نیو یارک کو پناہ کے متلاشیوں کی   Kathy Hochulگورنر 
مدد اور انہیں انسانی امداد فراہم کرنے کی خاطر بلدیات کے لیے ضروری وسائل کے حصول کے لیے زیادہ لچک 

 Hochulے مکینوں سے گورنر فراہم کرتا ہے۔ یہ ایگزیکٹو آرڈر سیاسی پناہ کے متلاشیوں کے بحران پر نیو یارک ک
 کے بعد آیا ہے۔  عوامی خطابکے 

  
"ریاست نیو یارک پناہ کے متلاشیوں، جو ایک بہتر زندگی کی تلاش میں یہاں پہنچے ہیں،  نے کہا، Hochulگورنر 

یہ ایگزیکٹو   کو پناہ دینے کے لیے شہر کی کوششوں میں مدد کے لیے اہم وسائل کی تعیناتی جاری رکھے ہوئے ہے۔
اتا ہے جبکہ ہم ان افراد کو پناہ آرڈر ہمیں اس بے مثال بحران پر اپنا مضبوط ردِعمل رینا جاری رکھنے کے قابل بن
  دینے اور انسانی ہمدردی کی بنیاد پر امداد فراہم کرنے کے لیے مصروفِ عمل ہیں"۔

  
ریاست نیو یارک اور مقامی لوگوں کو پناہ کے متلاشیوں کی آمد پر فوری جواب دینے کے قابل   28.4ایگزیکٹیو آرڈر 

کو متحرک کرنے کی اجازت بھی دیتا ہے، جو فی الحال پناہ گاہوں پر  بناتا ہے۔ یہ ریاست کو نیشنل گارڈ کے ارکان
انتظامی اور عملی مدد فراہم کرتے ہیں۔ یہ ریاست اور علاقوں کو خوراک اور آلات سمیت ضروری سامان اور وسائل  

بحران پر کی فوری خریداری کرنے کے قابل بھی بنائے گا۔ ایگزیکٹیو آرڈر ریاست نیو یارک کے بے مثال انسانی 
 مسلسل ردِعمل کے لیے ضروری ہے اور ریاست کو زیادہ مضبوط ردِعمل کی صلاحیت فراہم کرتا ہے۔ 

  
سے زیادہ افراد کے کیس ورک فائل کرنے   30,000نے پناہ کے متلاشی  Hochulاس ہفتے کے شروع میں، گورنر 

ی کا اعلان بھی کیا۔ یہ سرمایہ کاری اس $ ملین ڈالر کی سرمایہ کار20کے عمل میں تیزی لانے میں مدد کے لیے 
بلین کی رقم میں مزید اضافہ کر رہی ہے جو ریاست پہلے ہی صحت کی دیکھ بھال، پناہ گاہوں کے اخراجات،  $1.5

نیشنل گارڈ کے اہلکاروں، قانونی خدمات، اور رضاکارانہ طور پر نقل مکانی کے پروگراموں کے لیے مختص کردہ 
کی ہے۔ ریاست نے نیو یارک سٹی کی سائٹس کو عارضی پناہ گاہوں کے طور پر استعمال کرنے  فنڈز کی مد میں دے چ

سے زیادہ پناہ گزین افراد کو رکھا جاتا  2,000کے لیے بھی ادھار پر دیا ہے جہاں فی الوقت روزانہ کی بنیاد پر 
بھی کیا جس میں اس بے مثال انسانی بحران  عوامی خطابگورنر نے نیو یارک کے مکینوں سے براہِ راست ایک  ہے۔

 میں ریاست کے راستے کا خاکہ پیش کیا۔  
  

نے ایک ایسے پروگرام کا بھی اعلان کیا ہے جو پناہ کے متلاشیوں کو قانونی ملازمت   Hochulعلاوہ ازیں، گورنر 
کی موجودہ صلاحیت میں مزید وسعت لائے گا۔ گورنر  تیز رفتاری سے حاصل کرنے میں مدد دینے کے لیے ریاست 

( کو پناہ کے متلاشیوں کو روزگار  DOL, Department of Laborہوچول نے ریاست نیویارک کے محکمہ محنت )
کے مواقع سے جوڑنے میں مدد کرنے کی ہدایت کی تاکہ وہ وفاقی کام کی اجازت حاصل کرنے کے بعد فوری طور پر 

رجسٹر ہو  یہاںکی اجازت کے حامل تمام پناہ گیر افراد اب مدد کے لیے  کام کرنا شروع کر سکیں۔ نیویارک میں کام
کے کیریئر امور سے متعلقہ ماہرین مہارتوں، کام کی ہسٹری، تعلیم، پسندیدہ کیریئر اور مزید بہت  DOL سکتے ہیں۔

سے امور کا جائزہ لینے کے لیے افراد کے ساتھ کام کریں گے اور انہیں پوری ریاست میں آجروں کے ساتھ مربوط  
لانچ کیا ہے جو کاروباروں کو یہ استعداد  ایک پورٹلکریں گے۔ مزید برآں، ریاست نیو یارک کے محکمۂ محنت نے 

  دیتا ہے کہ وہ ریاست کو مطلع کریں کہ وہ ملازمت کے مجاز نئے افراد کا اپنی افرادی قوت میں خیرمقدم کریں گے۔ 

